
Annotatsiya. Ushbu maqolada Buxoro viloyati Buxoro tumani sug’oriladigan o‘tloqi allyuvial tuproqlarining sho‘rlanish 
darajasiga amarant o’simligining  hamda uning yillar va vegetatsiya davrlari bo‘yicha o‘zgarish dinamikasi bo‘yicha ma’lu-
motlar keltirilgan.

Kalit so‘zlar: sug’oriladigan o‘tloqi allyuvial, amarant, tuproqlar dinamikasi, gumus,  harakatchan fosfor, almashinuvchan 
kaliy, mineral o‘g‘itlar, tuproqning meliorativ holati, tuproqning agrofizik xossalari.

Аннотация. В статье представлены данные о динамике изменения растениями амаранта уровня засоления 
аллювиальной почвы орошаемого луга Бухарского района, Бухарской области и его изменениях по годам и периодам 
вегетации.

Ключевые слова: oрошаемый аллювиальный луг, амарант, динамика почвы, гумус, подвижный фосфор, обменный 
калий, минеральные удобрение, состаяние мелиорации, агрофизические свойства почв.

Abstract. This article present data on the dynamics of amaranth plant, changes in the salinity level of the alluvial soil of the 
irrigated meadow of the Bukhara district of the Bukhara region and its changes in years and vegetation periods.

Key words: irrigated alluvial meadow, amaranth, soil dynamics, humus, mobile phosphorus, exchangeable potassium, 
mineral fertilizers, land reclamation, soil agrophysical properties.

Kirish. Mamlakatimizda keyingi yillarda olib borilayotgan to‘g‘ri 
agrar siyosat o‘z samarasini bermoqda. Maʼlumki, har tomonlama 
rivojlanib borayotgan yangi Oʼzbekistonning barcha sohalarida 
keng koʼlamli ishlar amalga oshirilmoqda. Xususan, iqtisodiyot-
ning yetakchi tarmoqlaridan biri boʼlgan qishloq xoʼjaligi soxasida 
xam olib borilayotgan islohotlar yer resurslaridan oqilona va 
samarali foydalanishni taqozo etmoqda. Shuni alohida taʼkidlash 
joizki, yer xalqning eng asosiy va bebaho boyligi, bitmas-tugan-
mas mulki hisoblanadi. Yer resurslari, ayniqsa qishloq xoʼjalik 
maxsulotlarini yetishtirish va ishlab chiqarish asosini tashkil etadi. 
Shu boisdan, yer resurslari va ulardan foydalanishga katta eʼtibor 
qaratilib kelinmoqda. Bugungi kunda yer resurslarini muhofaza 
qilish va ulardan oqilona foydalanish xalqaro hamjamiyatning 
hamda dunyodagi barcha davlatlarning oldida turgan oʼta muhim 
dolzarb muammolardan biri hisoblanadi.

Amarant o‘simligi yuqori mahsuldorlikka ega bo‘lib, vitaminlar 
va minerallarga to‘yingan ko‘k massa (1500 s/ga gacha), don 
(60 s/ga gacha) beradi. U yuqori sifatli oqsil tarkibiga ega bo‘lib, 
donida 20% gacha, barglarida 4,0% gacha, don va barglarida 
mos ravishda 10 va 6% gacha moy bo‘ladi (Breus I.P., 1998; 
Magomedov I.M., 1989; CHernov I.A., Zemlyanoy B.YA., 1991; 
Saunders R.M., Becker R., 1984; Wegerle N., Zeller F.J.1995,). 

Oziq modda va vitaminlar tarkibi bo‘yicha ham amarant an’anaviy 
donli va em-xashak ekinlar bo‘lgan bug‘doy, arpa, sholi, raps, 
soyadan ustun turadi va lizin tarkibi bo‘yicha bedadan qolish-
maydi.

Malumki, tuproq unumdorligini belgilovchi muhim xossalaridan 
biri uning agrofizik xossalari hisoblanadi. Tuproqning agrofizik 
xossalari uning issiqlik, havo, suv va oziq rejimlarini belgilab 
beradi. Asosiy ekinlar yetishtirish hamda sug’oriladigan o‘tloqi 
allyuvial tuproqlar agrofizik xossalariga mineral o’g’itlarning 
ta’sirini tuproq agrofizik xossalariga, ularni shakllanishi va yuzaga 
kelishiga ta’sirini hamda bog’liqlik darajalarini aniqlash bugungi 
kunda eng dolzarb vazifa hisoblanadi. Tuproqda kechadigan 
jarayonlarga va o’simlikni suv bilan ta’minlanganligiga hamda 
o’sish va rivojlanishiga sezilarli ta’sir ko’rsatadi. O’z navbatida 
tuproqning suv xossalari uning fizik xossalari va gumus holatiga 
bog’liq bo’ladi. Shu bilan birga tuproq unumdorligi va ekinlar 
hosildorligida muhim rol o’ynaydigan bir qator agrofizik xossalar 
tuproq gumus holati va mexanik tarkibiga bog’liq bo’ladi. 

Dala tajribalarini Buxoro davlat universiteti Agranomiya va 
biotexnologiya fakulteti oʻquv tajriba xoʻjaligi yerlari tuproqlarida 
oʻtkazildi. Tadqiqot obyekti sifatida sug’oriladigan o’tloqi allyuvial 
va amarantning Xarkovskiy-1 navi olindi. 

Amarantning asosiy ekin sifatida oʻsib rivojlanishi, oziqlanishini 
oʻrganish uchun dalaga ekiladi va oʻsuv fazalari boʻyicha bio-
metrik oʻlchashlar va fenologik kuzatuvlar oʻtkazildi. Azotli oʻgʻitlar 
ammiakli selitra – NH4NO3 (34,6% N), fosforli oʻgʻit murakkab 
oʻgʻit boʻlgan ammofos – NH4H2PO4 (11% N va 46% P2O5), 
kaliyli Dala tajribasi ob’yekti, metodlari va materiallar. Tajriba 
uchun jami 156 m2 maydon tanlandi va tajriba 6 ta variant va 4 ta 
takrorlikda olib borildi. Dala tajribalari va barcha tahlillar “Методы 
агрохимических, агрофизических и микробиологических 
исследований в поливных раёнах” qoʻllanmalarida keltirilgan 
uslublar asosida amalga oshirildi va olingan ma’lumotlar B.A.
Dospexov (1985) boʻyicha tahlil qilindi. 

Olingan natijalar va ularning ahamiyati ma’nosi: Buxoro 
viloyatining sug’oriladigan o’tloqi alluvial tuproqlari sharoitida 
tuproqning amarant yetishtirish hamda sug’oriladigan o’tloqi al-
luvial tuproqlar agrofizik xossalariga mineral o’g’itlarning tasirini 
tuproq agrofizik xossalariga, ularni shakllanishi va yuzaga kel-
ishiga ta’sirini hamda bog’liqlik darajalarini aniqlash. Tuproqning 
gumus holati va mexanik tarkibi bilan tuproq agrofizik ko’rsat-
kichlar o’rtasidagi bog’liqlik qay darajadaligi aniqlanadi. Mineral 
o’g’itlarning tuproq umumfizik xossalari, suv-fizik xossalari, tuproq 
strukturasiga ta’sir doirasi aniqlanadi. Tuproq fizik xossalarini op-
timal darajalari va ularga erishish yo’llari aniqlanadi. Tuproq fizik 
xossalarini tuproq unumdorligidagi roli to’g’risidagi eksperimental 
ma’lumotlar olinadi. Tuproq agrofizik xossalarini amarantning 
o’sishi, rivojlanishi, hosil elementlarini to’plashi va hosildorligiga 
ta’siri aniqlanadi va bu bo’yicha yangi ma’lumotlar olindi. 

Buxoro viloyatining o’tloqi alluvial tuproqlari sharoitida amarant 
yetishtirish hamda sug’oriladigan o’tloqi alluvial tuproqlar agrofizik 
xossalariga mineral o’g’itlarning tasirini tuproq agrofizik xossalari-
ga, ularni shakllanishi va yuzaga kelishiga ta’sirini hamda bog’liqlik 
darajalarini aniqlash. Tuproqning gumus holati va mexanik tarkibi 
bilan tuproq agrofizik ko’rsatkichlar o’rtasidagi bog’liqlik qay 
darajadaligi va mineral o’g’itlarning tuproq umumfizik xossalari, 
suv-fizik xossalari, tuproq strukturasiga ta’sir doirasi aniqlandi. 
Tuproq fizik xossalarini optimal darajalari va ularga erishish 
yo’llari aniqlandi. Tuproq fizik xossalarini tuproq unumdorligidagi 
roli to’g’risidagi eksperimental ma’lumotlar olindi. Tuproq agrofizik 
xossalarini amarantning o’sishi, rivojlanishi, hosil elementlarini 
to’plashi va hosildorligiga ta’siri aniqlandi va bu bo’yicha yangi 
ma’lumotlar olindi. 

Amarant uchun muhim oziq moddalardan biri tuproqdagi hara-
katchan fosfor xisoblanadi. Sug’oriladigan o’tloqi allyuvial tuproq- 
larda qabul qilingan tasnif boʻyicha tuproqda fosfor miqdori kam 
boʻlishi aniqlandi. Ushbu tuproqlarda tabiiy sharoitda harakatchan 
fosfor dinamikasida kuchli oʻzgarishlar kuzatilmadi. Faqat, erta 
bahordan iyul oyining uchinchi dekadasigacha tuproqda hara-
katchan fosfor miqdori biroz ortib bordi, keyin esa biroz kamaydi. 
Bunda tuproqning harakatchan fosfor boʻyicha fosfat rejimi mu-

him ahamiyatga ega. Chunki fosforli oʻgʻitlardagi fosforning koʻp 
qisimini oʻsimlik oʻzlashtira olmaydigan fosfatlarga oʻtib ketishi 
ehtimoli juda yuqori. Tadqiqotlarni koʻrsatishicha oʻgʻitsiz nazorat 
variantida tabiiy holda tuproqda harakatchan fosfor miqdori kam 
boʻladi. Uning miqdori erta bahordan yoz oylarining oxirigacha 
ortib boradi. Amarantni oʻsuv davri oxiriga kelib kamaya boshladi. 
Fosforli oʻgʻitlar yuqori me’yorda qoʻllanilgan variantlarda, ya’ni 
FON+R180 variantida tuproqda harakatchan fosfor miqdori 
sezilarli ortdi. Masalan, 2023 yil oʻtkazilgan tadqiqotda nazorat 
variantida tuproqdagi harakatchan fosfor miqdori 14-aprelda 10.3 
mg/kg tuproqda, 15 mayda 12.6 mg/kg,14-iyunda 14.5 mg/kg, 
15-avgustda 13.5 mg/kg tuproqda boʻlgan boʻlsa, bu koʻrsatkichlar 
ushbu sanalarga mos ravishda N250K200 fon variantida 17.5; 
18.6;19.8;14.6 mg/kg tuproqda boʻlishi ma‟lum boʻldi. Huddi shun-
ga oʻxshash ma’lumotlar fosforli oʻgʻitlar qoʻllanilgan tadqiqotlarda 
ham kuzatildi. N250K200 fonida fosforli oʻgʻitlarni 90; 120; 150 
va 180 kg/ga me’yorlarda qoʻllash tuproqdagi harakatchan fosfor 
miqdoriga ijobiy ta‟sir koʻrsatdi. Bunda fosforli oʻgʻitlar meyori 
ortib borishi bilan tuproqda harakatchan fosfor miqdori ham ortib 
bordi. Azotli va kaliyli oʻgʻitlar qoʻllanilgan variant ya‟ni N250K200 
variantida o’tloqi alluvial tuproqda harakatchan fosfor miqdori 
keskin kamaydi. Bu asosan fosforli oʻgʻitlarni qoʻllash bilan bogʻliq. 
Chunki fosforli oʻgʻitlar tuproqdagi harakatchan fosfor miqdorini 
keskin oshiradi. Barcha agrotexnik tadbirlar hosildorlikni oshirish 
va maxsulot sifatini yaxshilashga qaratilgan bo’ladi. Hosildorlik 
tuproqning agrofizik, agrokimyoviy xossalariga, uning suv, havo, 
issiqlik va oziq rejimiga, o’simlikning oziqlanishi, o’sishi, rivojla- 
nishiga bog’liq bo’ladi. Ushbu ko’rsatkichlarni yaxshilanishi oxir 
oqibat ekin hosildorligining ortishiga olib keladi

Xulosalar. Demak, tabiiy xoldagi tuproqda harakatchan 
shakldagi fosfor miqdori kam boʻladi. Bu tadqiqotlarimizni nazarot 
(oʻgʻitsiz) variantida kuzatildi. Fosforli oʻgʻitlar me’yorini 90-180 
kg/gacha ortishi natijasida oʻtloqi alluvial tuproqlar tarkibidagi 
harakatchan fosfor miqdorini ishonarli oshiradi va fosfat rejimi va 
dinamikasiga ijobiy ta‟sir qiladi. Buxoro viloyatining sug’oriladigan 
o’tloqi alluvial tuproqlari sharoitida amarant ekinini yetishtirish 
hamda sug’oriladigan o’tloqi alluvial tuproqlar agrofizik xossa- 
lariga mineral o’g’itlarning tasirini tuproq agrofizik xossalariga, 
ularni shakllanishi va yuzaga kelishiga ta’sirini hamda bog’liqlik 
darajalarini aniqlandi. Tuproqning gumus holati va mexanik tarkibi 
bilan tuproq agrofizik ko’rsatkichlar o’rtasidagi bog’liqlik qay 
darajadaligi va mineral o’g’itlarning tuproq umumfizik xossalari, 
suv-fizik xossalari, tuproq strukturasiga ta’sir doirasi aniqlandi. 
Tuproq fizik xossalarini optimal darajalari va ularga erishish 
yo’llari aniqlandi. Tuproq fizik xossalarini tuproq unumdorligidagi 
roli to’g’risidagi eksperimental ma’lumotlar olindi. Tuproq agrofizik 
xossalarini amarant o’sishi, rivojlanishi, hosil elementlarini 
to’plashi va hosildorligiga ta’siri aniqlandi va bu bo’yicha yangi 
ma’lumotlar olindi. 

